
ముఖ్యాంశాలు

❖ భార‌తీయ జ‌న‌తా పార్టీ సీనియర్ నాయకులు నరేంద్ర మోదీ మూడ‌వ సారి ప్రధానమంత్రిగా మ‌రి
కాసేప‌టిలో ప్రమాణస్వీకారం చేయనున్నారు.

❖ నూత‌న కేంద్ర‌మంత్రివ‌ర్గంలో తెలుగు రాష్ట్రా  ల నుంచి 5 గురు పార్ల‌మెంట్ స‌భ్యుల‌కు చోటు ద‌క్కింది.

❖ ఆంధ్ర‌ప్ర‌దేశ్ నూత‌న‌ముఖ్యమంత్రిగా నారా చంద్రబాబు నాయుడు ఈ నెల 12న‌ప్రమాణ స్వీకారం
చేయనున్నారు.

❖ రాష్ట ్ర‌ ప్ర‌భుత్వ ప్ర‌ధాన కార్య‌ద‌ర్శి నీర‌భ్ కుమార్ ప్ర‌సాద్ ఈరోజు అమ‌రావ‌తి రాజ‌ధాని ప్రా ంతంల్లో
ప‌ర్య‌టించారు.

❖ ప‌రుషుల టీ-20 ప్ర‌పంచ‌ క‌ప్ లో భాగంగా భారత్ - పాకిస్తా న్ జ‌ట్లు మ‌ధ్య ఈరోజు రాత్రి 8
గంట‌ల‌కు క్రికెట్ మ్యాచ్ ప్రా రంభం కానుంది.

======================

భార‌తీయ జ‌న‌తాపార్టీ సీనియర్ నాయకులు నరేంద్ర మోదీ మూడ‌వ సారి ప్రధానమంత్రిగా ఈరోజు సాయంత్రం 7 గంటల 15

నిమిషాలకు ప్రమాణస్వీకారం చేయనున్నారు. రాష్ట ్రపతి భవన్ లో ఈ ప్రమాణ స్వీకార కార్యక్రమం జరగనుంది. ఆయనతో పాటు
మరికొందరు కూడా మంత్రు లుగా ప్రమాణ స్వీకారం చేయనున్నారు. రాష్ట ్రపతి ద్రౌ పది ముర్ము వారిచే ప్రమాణ స్వీకారం
చేయించనున్నారు. కాగా ఈ ప్రమాణ స్వీకారోత్సవ కార్యక్రమానికి శ్రీలంక, మాల్దీవుల అధ్యక్షులు, బంగ్లా దేశ్, మారిషష్, నేపాల్,

భూటాన్ దేశాల ప్రధాన మంత్రు లు హాజరవుతున్నారు. ప్రమాణ స్వీకారోత్సవంలో హ‌జ‌ర‌వ‌డంతో పాటు, రాష్ట ్రపతి భవన్‌లో
రాష్ట ్రపతి ద్రౌ పది ముర్ము ఏర్పాటు చేసిన విందులో కూడా ఈ నేతలు పాల్గొ ంటారు.

======================

మూడోసారి ప్రధానమంత్రిగా భాద్యతలు చేపట్టనున్న బిజెపి సీనియర్ నాయకులు నరేంద్ర మోదీ మంత్రివ‌ర్గంలో తెలుగు
రాష్ట్రా  లకు చెందిన 5 గురు పార్ల‌మెంట్ స‌భ్యుల‌కు చోటు ద‌క్కింది. ఈ మేరకు ప్రధాన మంత్రి కార్యాలయం నుంచి వారికి పిలుపు
అందింది. వీరిలో ఆంద్రప్రదేశ్ నుంచి శ్రీకాకుళం పార్లమెంటు సభ్యులు కింజ‌రపు రామ్మోహన్ నాయుడు, గుంటూరు పార్ల‌మెంట్



స‌భ్యులు పెమ్మసాని చంద్రశేఖర్, నరసాపురం పార్లమెంట్ స‌భ్యులు భూపతి రాజు శ్రీనివాసు వర్మలు ఉండ‌గా, తెలంగాణా రాష్ట ్రం
నుంచి సికింద్రా బాద్ పార్లమెంటు సభ్యులు కిషన్ రెడ్డి , కరీంనగర్ పార్లమెంటు సభ్యులు బండి సంజయ్ లకు అవ‌కాశం
క‌ల్పించారు.

======================

ఆంధ్ర‌ప్ర‌దేశ్ రాష్ట ్ర‌ముఖ్యమంత్రిగా నారా చంద్రబాబు నాయుడు ఈ నెల 12వ తేదీ ఉదయం 11 గంటల 27 నిమిషాల‌కు ప్రమాణ
స్వీకారం చేయనున్నట్లు ముఖ్యమంత్రి కార్యాలయం వెల్ల ‌డించింది. కృష్ట్రా  జిల్లా గన్నవరం సమీపంలో జరిగే ప్రమాణ స్వీకార
కార్యక్రమ ఏర్పాట్లను ప‌రిశీలించేందుకు ఐదుగురు ఐఏఎస్‌అధికారులను నియమిస్తూ సాధారణ పరిపాలన విభాగం ముఖ్య
కార్యదర్శి ఎస్‌.సురేశ్‌కుమార్‌ఉత్తర్వులు జారీ చేశారు.

======================

ఆంధ్ర‌ప్ర‌దేశ్ నూత‌న‌ప్ర‌భుత్వ ప్ర‌ధాన కార్య‌ద‌ర్శి నీర‌భ్ కుమార్ ప్ర‌సాద్ ఈరోజు అమ‌రావ‌తి రాజ‌ధాని ప్రా ంతంల్లో ప‌ర్య‌టించారు.
ఉద్ధండ‌రాయునిపాలెంలో గ‌తంలో రాజ‌ధానికోసం శంకుస్ధా ప‌న చేసిన ప్రా ంతాల‌ను ఈరోజు ప‌రిశీలించారు. రాజ‌ధాని
న‌మూనాల‌ను ప‌రిర‌క్షించాల‌ని, రెండు, మూడు రోజుల్లో రాజ‌ధాని ప్రా ంతాన్ని పూర్తి స్ధా యిలో శుభ్రం చేయాల‌ని అధికారుల‌ను
ఆదేశించారు.

======================

కేంద్రమంత్రి వర్గంలో పనిచేసే అవకాశం దక్కినందుకు చాలా ఆనందంగా ఉందని శ్రీకాకుళం పార్ల‌మెంట్ స‌భ్యులు కింజ‌రాపు
రామ్మోహన్‌ నాయుడు సామాజిక మాధ్యమం వేదిక‌గా తెలిపారు. ‘‘త‌న విజ‌యానికి కారణమైన శ్రీకాకుళం జిల్లా ప్రజలకు
ప్రత్యేక కృతజ్ఞతలు తెలియ‌జేశారు. త‌నకు నిరంతరం మార్గనిర్దేశం చేస్తూ , ప్రో త్సహిస్తు న్న టీడీపీ అధ్య‌క్షులు చంద్రబాబు
నాయుడు, నారా లోకేష్‌, అచ్చెన్నాయుడు ధన్యవాదాలు తెలియ‌జేశారు. భార‌తీయ జ‌న‌తా పార్టీ సీనియ‌ర్ నాయ‌కులు
న‌రేంద్ర‌మోదీ, జన‌సేన పార్టీ అధ్య‌క్షులు ప‌వ‌న్ క‌ళ్యాణ్‌ల‌కు ప్ర‌త్యేక ధన్య‌వాదాలు తెలియ‌జేశారు. వచ్చే ఐదేళ్లలో మ్యానిఫెస్టో లో
ప్ర‌జ‌ల‌కు ఇచ్చిన‌ హామీలు నెరవేర్చేందుకు రాష్ట ్ర ప్రభుత్వం, కేంద్ర ప్రభుత్వం తరఫున శక్తివంచన లేకుండా పని చేస్తా న‌ని,

రాష్ట్రా  న్ని అభివృద్ధి చేసేందుకు కష్టపడతాన‌ని ఈ సంద‌ర్భంగా పేర్కొన్నారు.

======================

మూడోసారి ప్రధానమంత్రిగా బిజెపి సీనియర్ నాయకులు నరేంద్ర మోదీ ప్రమాణ స్వీకారం చేయనున్న సందర్భంగా ఈరోజు
ఉద‌యం న్యూఢిల్లీలోని రాజ్‌ఘాట్ వద్ద మహాత్మా గాంధీకి న‌రేంద్ర‌మోదీ నివాళులు అర్పించారు. అనంత‌రం సదైవ్ అటల్
చేరుకుని వద్ద మాజీ ప్రధాని అటల్ బిహారీ వాజపేయికు, జాతీయ యుద్ధ స్మారకం వద్ద పుష్పగుచ్ఛం ఉంచి అమ‌ర‌వీరుల‌కు
నివాళులర్పించారు.

======================

కేంద్ర ప్రభుత్వం సవరణ చేసి అమలు చేయనున్న‌నూతన నేర చట్టా లను తాము స్వాగతిస్తు న్నామని తిరుపతి నగరానికి
చెందిన ప్రముఖ న్యాయవాది ఎస్.గోపాల్ పేర్కొన్నారు. ఈరోజు ఆయన ఆకాశవాణితో మాట్లా డుతూ... దశాబ్దా ల తరబడి
ఇబ్బందులకు గురి చేసిన చట్టా లను సవరించి జూలై 1వ తేదీ నుండి అమలు చేయబో తున్న కేంద్ర ప్రభుత్వాన్ని ఆయ‌న
అభినందించారు.

విరామం

======================



కేంద్ర‌మంత్రి వ‌ర్గంలో త‌న‌కు చోటు క‌ల్పించ‌డంప‌ట్ల న‌ర‌సాపురం భార‌తీయ జ‌న‌తా పార్టీ పార్ల‌మెంట్ స‌భ్యులు భూప‌తిరాజు
శ్రీ‌నివాస్ వ‌ర్మ హర్షం వ్య‌క్తం చేశారు. ఈరోజు పాత్రికేయుల స‌మావేశంలో మాట్లా డుతూ... బీజేపీలో సామాన్య కార్య‌క‌ర్త‌ల‌కు
కూడా ఉన్న‌త ప‌ద‌వులు ద‌క్కుతాయ‌న‌డానికి తానే నిద‌ర్శ‌న‌మ‌ని అన్నారు. త‌న‌కు కేటాయించిన బాధ్య‌త‌ల‌ను చిత్తశుద్ధితో
అమ‌లు చేస్తా న‌ని ఆయ‌న‌తెలిపారు.

======================

అల్లూ రి సీతారామరాజు జిల్లా పాడేరులో గిరిజనుల ఇలవేల్పు మోదకొండమ్మ అమ్మవారి జాతర ఈరోజు ఘనంగా
ప్రా రంభమయ్యింది. కలెక్టర్ విజయ సునీత, ఇటీవల ఎన్నికైన శాస‌న‌స‌భ్యులు విశ్వేశ్వర రాజు, ఇతర ప్రముఖులు జాతర
ప్రా రంభోత్సవ కార్యక్రమానికి హాజరయ్యారు. మూడు రోజులపాటు జరిగే ఈ జాతరలో భక్తు లు తమ మొక్కలను
చెల్లించుకుంటారు. ఆలయ ప్రా ంగణంలోని శతకం పట్టు వద్ద భక్తు లకు ఇబ్బందులు కలగకుండా అధికారులు అన్ని సౌకర్యాలు
కల్పించినట్టు ఉత్సవ కమిటీ ప్రతినిధులు తెలియ‌జేశారు.

ఈ జాతర పురస్కరించుకొని జిల్లా వైద్య ఆరోగ్యశాఖ అధికారులు ప్రత్యేక వైద్య శిబిరాన్ని ఏర్పాటు చేశారు. ఈ వైద్య
శిబిరంలో సుమారు 219 మంది రోగులకు దారకొండ ప్రా థమిక ఆరోగ్య కేంద్రం వైద్యాధికారిణి డీ.కే.హిమబిందు ప్రత్యేక వైద్య
పరీక్షలు నిర్వహించారు. సీజనల్ వ్యాదులు ప్రబలకుండా ప్రజలందరూ అప్రమత్తంగా ఉండాలని వైద్య ఆరోగ్యశాఖ అధికారులు
ఈ సందర్బంగా విజ్ఞప్తి చేశారు.

======================

పశ్చిమగోదావరి జిల్లా మార్టేరు వరి పరిశోధన కేంద్రం నుంచి రెండు టన్నుల విత్తనాలు ఖరీఫ్ సీజన్ లో రైతులకు పంపిణీ
చేస్తు న్నట్టు పరిశోధన కేంద్రం సంచాలకులు డాక్టర్ డి.శ్రీనివాస్ చెప్పారు. ఈరోజు ఆయన ఆకాశవాణితో మాట్లా డుతూ... మార్టేరు
పరిశోధన కేంద్రం ఇప్పటివరకు 68 రకాల విత్తనాలు రూపొ ందించిందని, ఈ నెల 5వ తేదీ నుండి రైతులకు పంపిణీ
ప్రా రంభిస్తా మ‌ని తెలిపారు. వరద ముంపును తట్టు కునే సన్న రకాల విత్తనాలను రైతులకు అందిస్తు న్నామని ఆయ‌న
పేర్కొన్నారు. ఈ సీజన్ లో రైతులు నారు పో సుకొని, నాట్లు వేసుకోవడం ద్వారా మంచి దిగుబడులు సాధించుకోవాలని ఆయ‌న
సూచించారు.

నైరుతి రుతుపవనాలు ఈరోజు మధ్య అరేబియా సముద్రంలోని మిగిలిన భాగాలు, ఉత్తర అరేబియా సముద్రంలోని కొన్ని
ప్రా ంతాలు, మహారాష్ట ్రలోని మరికొన్ని ప్రా ంతాలకు మరింత విస్తరించాయని అమ‌రావ‌తిలోని భార‌త వాతావ‌ర‌ణ కేంద్రం
వెల్ల ‌డించింది. దీని ప్ర‌భావంతో ద‌క్షిణ కోస్తా ంద్రా , రాయ‌ల‌సీమ జిల్లా ల్లో రేపు తేలిక పాటి నుంచి మోస్తరు వర్షా లు లేదా
ఉరుములతో కూడిన జల్లు లు ఒకటి లేక రెండు చోట్ల కురిసే అవకాశముంద‌ని తెలిపింది. అలాగే గంటకు 30 నుంచి 40

కిలోమీట‌ర్ల‌వేగంతో ఈదురు గాలులు వీస్తా య‌ని వాతావ‌ర‌ణ కేంద్రం వెల్ల ‌డించింది.

ఇంజినీరింగ్ సీట్ల భర్తీకి నిర్వహించిన జేఈఈ అడ్వాన్స్‌డ్‌పరీక్ష ఫలితాలు ఈ రోజు విడుదలయ్యాయి. దేశంలోని ఐఐటీలు,
ఎన్ఐటీలు, ట్రిపుల్ ఐటీలతో పాటు పలు కేంద్ర ప్రభుత్వ ఉన్నత విద్యాసంస్థల్లో సీట్ల ను భర్తీ చేసేందుకు గత నెల 26వ‌తేదీన‌
నిర్వహించిన ఈ పరీక్షకు దాదాపు 2 లక్షల మంది హాజరయ్యారు. బీటెక్, బ్యాచిలర్‌ఆఫ్‌సైన్స్‌(బీఎస్‌), అయిదేళ్ల ఇంటిగ్రేటెడ్‌
కోర్సుల్లో సీట్ల భర్తీకి రేప‌టి నుంచి జులై 23 వరకు జోసా పేరిట‌సంయుక్తంగా కౌన్సెలింగ్‌నిర్వహించనున్నారు.

ప‌రుషుల టీ-20 క్రికెట్ ప్ర‌పంచ‌క‌ప్ లో భాగంగా ఈరోజు రాత్రి 8 గంట‌ల‌కు న్యూయార్క్ లో నాసౌ కౌంటీ అంత‌ర్జా తీయ స్టేడియం
వేదిక‌గా భారత్-పాకిస్తా న్ జ‌ట్లు మ‌ధ్య మ్యాచ్ జ‌ర‌గ‌నుంది. గ్రూ ప్ - ఎ లోని ఐర్లా ండ్‌పై విజ‌యం సాధించిన‌భార‌త్ మ‌రో విజ‌యం
కోసం సిద్ధ ‌మ‌వుతుండ‌గా, యూఎస్ఏతో జ‌రిగిన మొద‌టి మ్యాచ్‌లో ఓడిన పాకిస్థా న్ ఈ మ్యాచ్‌లో విజ‌యం సాధించేందుకు
ప‌ట్టు ద‌ల‌గా ఉంది.

హైదరాబాద్ లోని ఫిల్మ్ సిటీలో ఈ రోజు జరిగిన ఈనాడు గ్రూ పుల సంస్తల ఛైర్మన్ రామోజీరావు అంత్యక్రియల్లో తెలుగుదేశం
పార్టీ అధ్యక్షులు నారా చంద్రబాబు నాయుడు పాల్గొ ని నివాళులర్పించారు. ఈ సందర్భంగా ఆయన మాట్లా డుతూ... తెలుగు
వారి ఆత్మబంధువు రామోజీరావుకు కడసారి వీడ్కోలు పలికానన్నారు. ఆయ‌న‌ఇచ్చిన స్పూర్తి మార్గదర్శిగా ఉంటూ తమను
ముందుకు నడిపిస్తు ందని ఆయ‌న‌తెలియ‌జేశారు.

